REZIME RADA

Rad analizira mogućnosti prenosa podataka preko niskopanske (NN) energetske mreže i definira ključne parametre mreže koji ograničavaju ovaj prenos. 

Sistemi prenosa podataka preko NN mreže su poznati pod imenom PLC (Power Line Carrier) i BPL (Broaband Power Line). S obzirom da je energetska mreža namijenjena prenosu energije, očigledno je da nije primjerena prenosu telekomunikacijskih signala. S druge strane, radi se o već postojećoj infrastrukturi koja pokriva gotovo svako domaćinstvo, tako da je moguće osigurati širokopojasni pristup do svakog korisnika bez dodatnih ulaganja za polaganje kablova. 

Zadnjih deset godina se intenzivno istražuju digitalne telekomunikacijske tehnike za prenos podataka preko energetskih vodova svih naponskih nivoa, a posebno niskonaponske mreže za širokopojasni pristup do krajnjeg korisnika.     

U niskonaponskim mrežama dolazi do propagacije signala preko više puteva, te njegove refleksije na krajevima voda. To je zbog toga što ove mreže imaju razgranatu strukturu, kao i diskontinuitet impedansi. Druga značajna karakteristika ovih mreža je impulsni šum.  Navedene dvije karakteristike su dva glavna faktora koji utiču na vjerovatnoću greške, te izbor  odgovarajuće modulacijske tehnike i tehnike zaštitnog kodovanja. U samom radu je uticaj impulsnog šuma na modulacijske tehnike obrađen analitički, dok je uticaj  propagacije signala  preko više puteva analiziran kroz numeričke simulacije.

